
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
৯৮
কবিতাবলী।







বাঁধিয়া রেখেছ বামা রাশি রাশি

অনাথ করিয়া—গলে দিয়া ফাঁসি,

কাড়িয়া লয়েছ কবরী, কঙ্কণ,

হার, বাজু, বালা, দেহের ভূষণ—

অনন্ত দুখিনী বিধবা নারী।



দেখ রে নিষ্ঠুর, হাতে লয়ে মালা

কুলীন সধবা অনূঢ়া অবলা

আছে পথ চেয়ে পতির উদ্দেশে,

অসংখ্য রমণী পাগলিনী বেশে—

কেহ বা করিছে বরমাল্য দান

মুমূর্ষুর গলে হয়ে ম্রিয়মাণ

নয়নে মুছিয়া গলিত বারি!



চারিদিকে হেথা ভারত যুড়িয়া,

সরলীকমল যেন রে ছিঁড়িয়া—

কামিনীমণ্ডলী রেখেছ তুলিয়া—

কোমল হৃদয় করেছ হতাশ,

না দেখিতে দেও অবনী আকাশ—

করে কারাবাস জগতে রয়ে।

		 এই পাতা শেষ সম্পাদিত হয়েছে ০৬:৫১টার সময়, ১১ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

